
 

 

3 de xuño de 2010 

 

 

REGULAMENTO ORGÁNICO DAS ESCOLAS DE ARTES E SUPERIORES 

DE DESEÑO 
 

Antes de iniciar as alegacións ao borrador do ROC presentado pola Consellaría para as Escolas de 

Artes, a CIG-Ensino fixo unha valoración xeral do borrador:  

a) Reiterando as críticas realizadas onte ao procedemento de negociación: “A 
CIG-Ensino quere manifestar o seu desacordo co procedemento da 
convocatoria (envíase o mesmo borrador para esta Mesa e o Consello Escolar de 
Galicia o que evidencia falta de vontade negociadora, dáse un prazo pequeno para 
a presentación de alegacións por escrito cando estamos desenvolvendo outras 
negociacións...). Aclarámoslle ao Director Xeral que se facemos as mesmas 
achegas no Consello Escolar que nesta Mesa é porque a Consellaría non escoita 
ás organizacións sindicais. A nós tamén nos parece unha falta de consideración 
grave que en todo o curso non se responda aos numerosos asuntos que temos 
presentado na Mesa Sectorial e todo este problema deriva da inexistencia dun 
calendario de negociacións que organice debidamente os temas a negociar, tal e 
como temos demandado reiteradamente.” 

b) Insistimos unha vez máis en que queremos negociar ao mesmo tempo a orde 
que desenvolve o Decreto, pois non facelo significa que moitas cuestións ou non 
se concretan ou non se recollen baixo o pretexto de que lle corresponden á orde, 
mais descoñecemos como se van recoller na orde, polo que non podemos 
visibilizar o resultado final de como quedará o ROC. 

c) En relación coas Escolas de Artes temos que reiterar a reclamación 
presentada na mesa sectorial do día 28 para que se manteñan as datas das 
probas de acceso, pois reducir a realización das probas a unha única 
convocatoria en xuño vai traducirse na perda do alumnado que non teña aprobado 
nesas datas. 

O Director Xeral responde que: 
a) Estas ensinanzas, que eles quererían que formasen parte das ensinanzas 
universitarias, non poden ser así consideradas porque o impide a normativa vixente. En 
todo caso, están tomando decisións sobre cuestións que eles cren que hai que mellorar. 
Nese sentido sinala que unha desas melloras é aplicar un mesmo calendario escolar a 
todos os centros. Respecto disto a CIG-Ensino insistiu novamente na problemáticas das 
EEOOII, ao que acabou por responder que, se non hai encaixa o calendario en cada EOI 
tomaranse as decisións oportunas, que a inspección analizará cada caso e que se a 
inspección informa de que hai que tomar algunha medida, tomarase, 
En relación co calendario a CIG-Ensino lembra tamén os casos que se están a dar 
nalgúns ciclos por mor de que a inspección está a obrigar a continuar coas clases até o 



 

 

23 de xuño, cando o alumnado xa rematou o total de horas que lle corresponden aos 
ciclos. Neste sentido lembramos que precisamente sería unha oportunidade para que o 
profesorado que o seu alumnado xa rematou puidese estar formándose para a 
impartición das novas titulacións nos ciclos. O Director Xeral respondeu que estaba 
de acordo coa CIG, que nese caso non se pode continuar coas clases até o 23 porque o 
alumnado xa rematou. Tamén están de acordo en dar formación ao profesorado para 
as novas titulacións nestas datas, mais di que teñen un problema de espazo neste 
momento e que por iso non se comezou xa, que en todo caso, terán que darlle ao 
profesorado novas programacións didácticas que xa están elaboradas. 
b) Sobre as probas de acceso nas Escolas de Artes din que consideraron que esas 
probas deben estar unificadas e realizarse nun único centro. En todo caso o alumnado 
poderá presentarse á probas aínda que no momento de facelo non reúna os requisitos 
académicos que incorporará no momento en que os teña cumpridos. Ante esta 
información a CIG-Ensino esixiu que se informe ás Escolas e tamén aos centros de 
Secundaria, para que o coñeza o alumando. Responden que así o van facer, que tamén 
se vai enviar aos departamentos de orientación. 
c) Respecto do profesorado das EEAA que neste momento non reúne o requisito de 
titulación deron a entender que poderían ser contratados como expertos, aínda que é 
unha cuestión que estudarán. 
 

ALEGACIÓNS DA CIG ENSINO AO ARTICULADO DO PROXECTO DE DECRETO POLO QUE 

SE ESTABLECE O REGULAMENTO ORGÁNICO DAS ESCOLAS DE ARTES E SUPERIORES 

DE DESEÑO 

 

Artigo 4º.b), páxina 5 

 Non se entende,  non é correcto gramaticalmente, falta un verbo ou hai que poñer “o” en lugar de “ao”.  

Artigo 4.g): suprimir, estamos en desacordo con que se incentive de calquera xeito a emigración. 
 

 Artigo 5º.b), páxina 5 

 Suprimir “e participación de profesionais do sistema produtivo na impartición de docencia”. A 

impartición  de docencia por profesionais alleos ao sistema educativo (especialistas) ten que ser unha 

excepción para o único caso de que non haxa ningunha especialidade de profesorado para impartir 

unha determinada materia e, como tal, non debe xeralizarse recolléndoa como unha función das 

Escolas de Artes no ROC. A CIG foi a única organización que reclamou esta supresión. A 

Consellaría responde que o vai recoller como na normativa superior, indicando que será 

“excepcional”. 

 

Artigo 6º, páxina 6 

 Suprimir este artigo. A estruturación interna en tres áreas non aporta nada realmente ao que é xa 

hoxe o funcionamento normal dos centros e máis ben o pode complicar ao darse un solpamento de funcións e 

competencias. Ademáis, nin sequera está claro que os responsábeis de área vaian formar parte dos 

departamentos incluídos na súa área, (por exemplo o/a vicedirector/a pode non presidir nin formar parte do 

dpto. de calidade e promoción das ensinanzas nin do dpto. de relación con empresas, estudos ou talleres que 



 

 

son os dous dptos. Incluídos na súa área). O que recolle este artigo está implícito na definición das funcións 

do equipo directivo.  

 

Artigo 7º, páxina 7 

 Punto 3: Substituír “participación” por “goberno”. A xunta de escola (semellante ao actual 

consello escolar) e o claustro son órganos colexiados de goberno no seu ámbito e así aparece tamén recollido 

no artigo 18º. A Consellaría acepta a proposta. 

 Punto 4, apartados a), b) e c): Nomear todos os departamentos e outros órganos de 

coordinación sen facer referencia ás áreas, polo xa argumentado no artigo anterior. A Consellaría acepta a 

proposta. 

 

Artigo 9º, páxina 7 

 Suprimir este artigo. Burocratízase innecesariamente o funcionamento das escolas. Cada área tería 

que reunirse unha vez ao mes. Imaxinade o que supón iso tendo en conta que, por exemplo, a área de 

formación está formada por todos os departamentos de familia profesional (que xa se ten que reunir 

cada ún tamén unha vez ao mes) máis o equipo de normalización lingüística.  

 

Artigo 10º.5, páxina 8 

 Cando o/a vicedirector/a teña que exercer a dirección debe ter recoñecido ese desempeño a todos os 

efecto polo que se debe engadir ao final: recoñecéndolle os mesmos dereitos laborais, económicos e 

administrativos 

 Eliminar o apartado 10.3. Trátase dunha concreción que non debe figurar no ROC, se non á orde de 

nomeamento de directores/as. 

 10.4: substituír “oído o claustro” por “de conformidade co claustro”. A Consellaría recolle a 

proposta para o punto 10.3 e suprimirá tamén o punto 10.4. Esta cuestión sobre o nomeamento da dirección 

recollerana na orde. 

 

Artigo 11º.2,b). páxina 9 

 Eliminar “fixar e aplicar........normas aplicables”. A política de recursos humanos debe ser 

competencia das administracións das que dependan os centros. É excesivo que sexa o director quen a fixa e 

aplica. Tampouco ten que ser o director senón a inspección quen adopte as resolucións disciplinarias 

referidas ao persoal do centro.  

 

 Artigo 12º.1, páxina 10 

Substituír “logo de informar ao claustro e á xunta da escola” por “previa conformidade do claustro e da 

xunta da escola”. Debe requirirse a conformidade dos órganos colexiados de goberno para o nomeamento 

dos restantes cargos directivos. 

Artigo 12º.4, páxina 10 

 Substituír por: Co fin de permitir o adecuado funcionamento da escola, no suposto de ausencia 

prolongada dalgún membro do equipo directivo, a dirección poderá designar, de conformidade co claustro, 

un substituto ou substituta con  todos os recoñecementos económicos e administrativos 

preferentemente, a un membro do departamento deste para levar a cabo, con carácter temporal, as súas 

funcións directivas, cando a dita ausencia implique profesorado substituto. En tal caso, a persoa substituta 

realizará as funcións docentes do membro do departamento designado. Este extremo precisará a 

autorización expresa da inspección educativa. 



 

 

 Se vai haber unha ausencia prolongada non se debe recargar de traballo a outro membro do equipo 

directivo, senón nomear temporalmente a outra persoa para o cargo. 

 

Artigo 13, páxina 11 

 Substituír o título por: Competencias da vicedirección. 

 Suprimir as referencias á xefatura de área no 1º parágrafo. Comezaría o parágrafo: A persoa 

responsábel da vicedirección... 

 Semellan excesivas as competencias da vicedirección, ten moito máis traballo real segundo este 

borrador que a dirección. Deberíanse eliminar as competencias dos apartados 3 e 4.  3.a)  e 3.d) deberían ser 

competencia exclusiva da dirección. 3.b) e 3.g) deben ser competencia do coordinador de formación do 

profesorado. 3.c), 3.e) e 3.f) deben ser competencia do coordenador das TICs e 3.h) debe ser función do 

coordinador de programas europeos. 4.a) corresponderíalle á xefatura do departamento de relación con 

empresas, estudos ou talleres. 4.b) e 4.c) deben ser competencias da dirección. 

 

Artigo 14, páxina 12 

 Substituír o título por: Competencias da xefatura de estudos. 

 Suprimir as referenciias á xefatura de área no 1º parágrafo. Comezaría o parágrafo: A persoa 

responsábel da xefatura de estudos... 

 Apartado 1.a) Cando o/a xefe/a de estudos teña que exercer a dirección debe ter recoñecido ese 

desempeño a todos os efecto polo que se debe engadir ao final: recoñecéndolle os mesmos dereitos 

laborais, económicos e administrativos 

 Apartado 2.c) Eliminar. Non é competencia da xefatura de estudos facer propostas para a redacción 

das programacións. 

 14.4.d: eliminar esta competencia para a Xefatua de Estudos. Todos os centros deben contar cunha 

coordinación de biblioteca. A Consellaría recolle esta proposta, xa que ten relación coa figura da 

coordinación de biblioteca. 

 

Artigo 15, páxina 13 

 Substituír o título por: Competencias da secretaría. 

 Suprimir as referencias á xefatura de área no 1º parágrafo. Comezaría o parágrafo: A persoa 

responsábel da secretaría... 

 Apartado 2.e): o Secretario debe ter voto no claustro. A Consellaría acepta a proposta. 

 Apartado 3: tradicionalmente as actividades extraescolares eran competencia de vicedirección. 

Dado que a secretaría manexa os cartos e que vicedirección ten encomendadas un montón de tarefas, non é 

desacertado este cambio que se propón en canto á responsabilidade última pero debe crearse a figura de 

coordenador ou coordenadora de actividades culturais, extraescolares e de promoción de ensinanzas 

que realizaría estas funcións. 

 

Capítulo III: debe renomearse como órganos colexiados de goberno. A Consellaría acepta a proposta 

 

Artigo 16º, páxina 15 

 Apartado 2. Engadir un novo epígrafe 2.c): a vicedirección da escola. Coa cantidade de funcións 

que ten a vicedirección debe formar parte da xunta da escola.Apartado 6.h) 



 

 

 Apartado 6.h) Substituír: Ser informado do nomeamento e cese dos membros do equipo 

directivo… por Ratificar o nomeamento e cese… A xunta de escola non só debe ser informada senón que 

debe solicitarse o seu acordo. 

 Engadir unha nova letra no apartado 6 que recollería: aprobar o Proxecto Lingüístico de centro 

e Plan de promoción da lingua galega. A CIG insiste en que estes documentos deben ser aprobados polo 

máximo órgano do centro: a Xunta da Escola. A Consellaría recoñece que ten que aparecer e que hai que 

engadilo. 

 

Artigo 17, páxina 17 

 Apartado 3.d) Engadir: Elixir representantes do profesorado na xunta da escola e no equipo de 

normalización e dinamización da lingua galega e a comisión que elaborará o Proxecto Lingüístico. 

 Engadir novo apartado 3.f): Coñecer as candidaturas á dirección e os seus proxectos, e 

ratificar as propostas de nomeamento e cesamento dos membros do equipo directivo. A Consellaría 

responde que o van incorporar como está no ROC dos CIFP 

 Engadir novo apartado 3.g): Aprobar o proxecto lingüístico de centro e o Programa de 

promoción da lingua galega. Insistimos en que tamén ser recolla aquí pola importancia de que o conxunto 

do profesorado coñeza e participe da aprobación deste documento. 

 

Artigo 18, páxina 17 

 Apartado 4. Substituír: Neste último caso, a presidencia realizará a convocatoria no prazo máximo 

de quince días, contados desde o seguinte día a aquel no que se presente a petición. A sesión celebrarase 

como máximo no prazo de vinte días contados desde o día seguinte á entrega da petición de convocatoria. 

Os prazos propostos de vinte días e un mes respectivamente son excesivos. 

 

Artigo 19, páxina 18 

 Apartado 3. Substituír: nas actas en lugar de recoller “asuntos principais”, que se substitúa por 

“deliberacións principais”. 

 

Capítulo IV. Órganos de coordinación: 

Biblioteca: 

Para nós desde logo unha cuestión central que haxa unha persoa responsábel de biblioteca con 

redución horaria, redución que haberá que establecer en función do número de usuarios da biblioteca 

(fundamentalmente profesorado e alumnado). Por tanto 

 Dentro dos ROCs debe contemplarse un plan de biblioteca que fixará obxectivos curriculares, un 

plan de fomento de lectura e un plan de apoio á aprendizaxe, que deberán ser incluídos no (Proxecto 

Educativo do Centro) Plan e na memoria anual do centro. 

 Debe crearse o departamento de Biblioteca (capítulo IV órganos de coordinación) con dotación 

orzamentaria propia, como calquera outro departamento didáctico, (debería ser un 10% do 

orzamento total do centro). Deberán contar cun fondo documental adecuado e actualizado así como 

con instalacións e equipamentos apropiados as súas funcións, que aseguren o libre acceso aos fondos 

por parte dos/as usuarios/as.  

 A biblioteca deberá contar con fondos bibliográficos, fonográficos, videográficos e material 

didáctico en galego aplicábel a diferentes áreas.  



 

 

 O departamento de biblioteca contará cun equipo constituído por profesorado dos diferentes 

departamentos. 

 Crearase a figura do responsábel de biblioteca, que deberá ter unha redución horaria axeitada, como 

a que se propón para as xefaturas de departamento, de entre 3 e 6 horas. 

 Contemplarase o funcionamento en rede das bibliotecas escolares, a nivel municipal, comarcal e 

nacional  

Lembrámoslle ao representante da Consellaría que na negociación do ROC dos CIFP xa se nos informou de 

que vai haber unha coordinación de biblioteca.  

 

Artigo 21º, páxina 18 
 Apartado 1. Engadir: Os xefes ou as xefas dos departamentos referidos no artigo 7º serían 

nomeados pola dirección do centro  a proposta do departamento o que comunicará á xefatura territorial da 

Administración competente en materia de Educación. 

 Apartado 4. Non se contempla que o profesorado do corpo de mestres de taller de artes plásticas 

poda ser xefe de departamento e actualmente podía. Entendemos que se debe manter esa posibilidade e por 

tanto que no inicio do apartado diga soamente: profesorado con destino definitivo no centro, 

independentemente do corpo ao que pertenza. O representante da Consellaría recoñece o problema e, de cara 

a buscar unha solución, pide a opinión de todas as organizacións sobre non facer distincións entre PES e 

PTFP. Todas as organizacións estamos de acordo en que se recolla a igualdade para o acceso á Xefatura de 

Departamento, agás ANPE. 

 Apartado 5. Engadir:  En caso de ausencia prolongada da xefatura de departamento, a dirección 

designará un membro do departamento para desenvolver as súas funcións que terá dereito a todos os 

emolumentos correspondentes ao desempeño das súas funcións e recoñeceráselle para todos os efectos 

administrativos. 

 Engadir un novo apartado 6: Ás xefaturas de departamentos didácticos corresponderalles 

unha redución de horario lectivo de entre 3 e 6 horas en función do número de docentes que compoñan 

o departamento, agás no caso dos departamentos unipersoais, se os houber, en que a redución será 

dunha hora. 

 

Artigo 22º, páxina 19 

 Apartado 1.d) Eliminar. A incorporación dun catedrático non debe supoñer o cese dun xefe ou xefa 

de departamento nomeado por catro anos. 

 

Artigo 24, páxina 23 

 Suprimir o artigo 24 e incluír as competencias que contempla no artigo 25.  

 Apartado e). Substituír: Coordinar a elaboración e realización das probas de acceso ás distintas 

ensinanzas. 

 

Artigo 25, páxina 21 

 Apartado 2.a). Substituír: Proporlle á xefatura da área de formación… por Proporlle á xefatura 

de estudos… 

 Apartado 2.b). Suprimir a última liña: ..e de acordo coas directrices xerais establecidas pola 

área de formación. 
 Apartado 2.e). Substituír: Proporlle á xefatura da área de formación… por Proporlle á xefatura 

de estudos… 



 

 

 Apartado 2.f). Substituír: ..e proporlle á xefatura da área de calidade e promoción das ensinanzas 

as actividades de formación… por ..e proporlle ao coordinador ou coordinadora de formación do 

profesorado as actividades de formación… 

 Apartado 2.g). Substituír: …enviar o proxecto definitivo á secretaría do centro.  por  …enviar o 

proxecto definitivo ao coordenador ou coordenadora de actividades culturais, extraescolares e de 

promoción de ensinanzas. 

 

Artigo 26º, páxina 21 

 Apartado 1. Substituír: …, por designación da dirección do centro,.. por …nomeado pola 

dirección a proposta do departamento.. 
 Apartado 2. Engadir: (TIC), de programas europeos, de actividades culturais, extraescolares e de 

promoción de ensinanzas e a persoa coordinadora do equipo de normalización e dinamización da 

lingua galega. Estes dous coordinadores tamén deben formar parte deste departamento que actúa a xeito da 

actual comisión de coordinación pedagóxica. 

 Apartado 3. Engadir novo epígrafe f): Realizar o seguimento da aplicación do proxecto 

lingüístico do centro e do Programa de promoción da lingua galega. Este departamento de coordinación 

debe ter esta competencia. 

 

Artigo 27º, páxina 22 

 Apartado 1. Substituír: …, por designación da dirección do centro,.. por …nomeado pola 

dirección a proposta do departamento.. 
 

 Artigo 28º, páxina 23 

 Apartado 1. Substituír: …dirixida e coordinada pola xefatura da área de administración e 

xestión… por  …dirixida e coordinada pola secretaría… 

 Apartado 2. Substituír: …estará composta polo xefe ou xefa da área de administración e xestión… 

por  … estará composta polo secretario ou secretaria… 

 

Artigo 29º, páxina 24 

Substituír en todo o decreto: Equipo de dinamización da lingua galega por Equipo de normalización e 

dinamización da lingua galega. 

Apartado 1. Substituír a composición: a )  Tres representantes do profesorado, por proposta do claustro. b ) 

Dous representantes do alumnado, por proposta da xunta de representantes deste colectivo. Por: a) Un 

profesor ou profesora de cada departamento. b) Cinco representantes do alumnado.  

Apartado 3. Engadir ao final: Os membros do equipo de dinamización da lingua galega serán nomeados 

pola dirección de acordo co claustro de profesores. 

 Apartado 4.b). Engadir: b ) Deseñar a planificación da normalización lingüística do centro con un  

programa anual de promoción da lingua galega para o logro dos obxectivos previstos no proxecto educativo.  

Apartado 4.c). Substituír: c ) Presentarlle á dirección o orzamento de investimento dos recursos 

económicos que lles sexan asignados para a súa aprobación no consello escolar. Por  “ Presentarlle ao 

claustro para a súa aprobación o orzamento de investimento dos recursos económicos que lles sexan 

asignados. 

Engadir novo apartado 4.d): Fomentar o uso da lingua galega. 

Engadir novo apartado 5. A administración educativa asegurará a formación permanente dos 

membros do equipos, fundamentalmente no ámbito sociolingüístico.  



 

 

Engadir novo apartado 6:  Os Equipos de normalización e dinamización lingüística contarán, amais 

das axudas que reciban da Consellaría de Educación, cuns orzamentos igual que o resto dos 

departamentos.  

Engadir un novo apartado 7: Para o exercicio das súas funcións aplicaranse as seguintes reducións 

horarias lectivas: Unha hora a todos os integrantes do Equipo de normalización e dinamización para a 

realización das reunións pertinentes, un mínimo de tres e un máximo de seis horas para o coordinador 

ou coordinadora do equipo en función do número de alumnos do centro. 

 

Artigo 30.3.c 

Engadir: Este plano deberase especificar, cando menos: 

a) Medidas para potenciar o uso da lingua galega nas actividades do centro. 

b) Proxectos tendentes a lograr unha valoración positiva do uso da lingua propia e a mellorar 

a competencia lingüística dos membros da comunidade educativa. 

b). Elaborar e dinamizar un plano anual de actividades tendentes á consecución dos obxectivos 

incluídos nas propostas anteriores.  
 

Artigo 31, páxina 25 

 Apartado 2. Substituír: .. será nomeada pola dirección, a proposta da xefatura de área 

correspondente… por .. será nomeada pola dirección, a proposta do claustro… 

 Engadir un novo apartado 4: Para o exercicio de cada coordinación corresponderá unha 

redución de entre 3 e 6 horas lectivas. 

Engadir un novo artigo 35º: Funcións do coordinador ou coordinadora de actividades culturais, 

extraescolares e de promoción de ensinanzas. 

 

 Artigo 36º, páxina 28 

A titoría de material é innecesaria, e as súas funcións (artigo 37º.3) debían corresponderlles aos 

departamentos de familia profesional.A Consellaría responde que o recolle, e que onte xa foi aceptada esta 

mesma proposta. 

 

 Artigo 37, páxina 28 

 Apartado 1.c). Suprimir. A elaboración das programacións debe ser competencia dos 

departamentos de familia profesional que enviarán a copia que corresponda a cada titor e non á inversa. 

Apartado 3. Eliminar A Consellaría responde que o van estudar. 

 

Artigo 39.3.j) debería renomearse os apartados seguindo o alfabeto galego. Neste apartado engadir: a 

aprobación do Plan de Promoción da Lingua galega 

 

Artigo 40, páxina 31 

Apartado 3. Substituír por: O proxecto lingüístico de centro será elaborado por unha comisión 

nomeada polo claustro por proposta do departamento de calidade e innovación, da que formará parte 

a persoa coordinadora do Equipo de normalización e dinamización da lingua galega e será aprobado 

pola Xunta da escola, para a súa inclusión no plan funcional. 

Engadir un novo apartado 4. O proxecto lingüístico recollerá que, como mínimo, o 50% da docencia será 

impartido en galego.  

A Consellaría responde que redactarán este punto de acordo co ROC de CIFP e o Decreto de Plurilingüismo. 



 

 

 

Artigo 43, páxina 33 

Apartado 2. Suprimir todo o apartado: Sen prexuízo de que reciban os recursos económicos 

necesarios para cumprir os seus obxectivos con criterios de calidade, as escolas de artes e superiores 

de deseño poderán obter recursos complementarios pola prestación de servizos distintos dos 

gravados por prezos públicos, como outros fondos procedentes de entidades públicas, privadas ou 

particulares  Estes recursos deberán ser aplicados aos seus gastos de funcionamento e non poderán 

proceder das actividades desenvolvidas polas asociacións de alumnos no cumprimento dos seus 

fins. Débese suprimir posto que supón privatizar o funcionamento das escolas.  
 

Artigo 48, páxina 36 

Apartado 4. Engadir ao final do punto: A autorización e modificación das ensinanzas e da oferta 

formativa para impartir as ditas ensinanzas correspóndelle á consellería competente en materia de educación, 

sempre que esta oferta sexan adecuada ao réxime das escolas de artes, que son ensinanzas especiais, e 

que as posíbeis modificacións sexan feitas con anterioridade ao inicio das actividades lectivas. 

 

Disposición adicional única: suprimir “con criterios de rendibilidade dos recursos”. A CIG está en 

desacordo con que se primen os criterios economicistas. O representante da Consellaría recada a opinión de 

todas as organizacións neste punto, e hai unanimidade. 

  

 

 

Podes consultar os borradores nas seguintes ligazóns: 
1. ROC de escolas de arte e superiores de deseño 

2.  ROC de CIFP 

 

3.  Borradores de novos ciclos de FP:  

- CM en instalacións de telecomunicacións 

- CM en produción agropecuaria 

- CM en produción agroecolóxica  

- CM en xestión administrativa 

- CS en administración de sistemas informáticos en rede 

- CS en axencias de viaxes e xestión de eventos 

- CS en deseño en fabricación mecánica 

- CS en guía, información e asistencia turísticos 

 

http://dl.dropbox.com/u/2801680/Mesa%20ROC%20CIFP%20e%20outros/ROC%20Escolas%20de%20Artes.pdf
http://dl.dropbox.com/u/2801680/Mesa%20ROC%20CIFP%20e%20outros/ROCCIFP_para_mesa_sectorial_v1_10_05_2010.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CM_Instalacions_de_telecomunicacions.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CM_Produccion_agropecuaria.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CM_Producion_agroecoloxica.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CM_Xestion_administrativa.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CS_Administracion_sistemas_informaticos_rede.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CS_Axencias_de_Viaxes_e_xestion_de_eventos.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CS_Dese%C3%B1o_fabricacion_mecanica.pdf
http://dl.dropbox.com/u/2801680/Mesa%20ROC%20CIFP%20e%20outros/Borrador_CS_Guia_informacion_e_asistencias_turisticas.pdf

